
Mga Kawani sa Pangangalaga at Pagkontrol sa mga Hayop   

Mga Pangkarinawang Tanong (Animal Care and Control Staff FAQ) 

Sakit na Coronavirus (COVID-19) 

1. Ano ang novel coronavirus? 
Ang mga coronavirus ay isang malaking pamilya ng mga virus.  Marami sa mga ito ay humahawa sa 

mga hayop, ngunit ang ilang mga coronavirus na mula sa mga hayop ay maaaring mag-evolve 

(magbago) at hawaan ang mga tao, pagkatapos ay kumalat mula sa tao-sa-tao.  Ito ang nangyari sa 

kasalukuyang novel coronavirus.  Ang mga sakit mula sa mga coronavirus sa mga tao ay karaniwang 

nagiging sanhi ng banayad sa katamtamang sakit, tulad ng karaniwang sipon .  Ang ilan, tulad ng 

mga virus ng SARS o MERS, ay nagdudulot ng malubhang impeksyon tulad ng pulmonya. 

 
2. Ano ang mga karaniwang sintomas ng COVID-19 sa mga tao? 
Ang impormasyon sa ngayon ay nagpapakita na ang bagong virus na ito ay nagdudulot 

ng mga sintomas na katugma sa  sakit sa paghinga, tulad ng ubo, lagnat, at sa iba, 

pangangapos ng hininga o kahirapan sa paghinga. 

 

 
 

3. Paano kumakalat ang COVID-19? 
Tulad ng iba pang mga sakit sa palahingahan, tulad ng trangkaso, ang mga pantao na 

coronavirus ay kadalasang kumakalat mula sa tao sa tao sa pamamagitan ng: 

• Mga patak na nalikha sa pamamagitan ng pag-ubo at pagbahin 

• 

 

• 

Ang malapit na pakikisalamuha sa tao, tulad ng pag-aalaga ng isang 

nahawaang tao 

Paghawak sa isang bagay o ibabaw na mayroong virus, at pagkatapos ay 

hawakan ang iyong bibig, ilong, o mga mata bago nahugasan ang iyong mga 

kamay 

4. Maaari bang magkasakit ang mga alagang hayop at magkalat  ng COVID-

19?  

Sa kasalukuyan, walang naiulat na mga alagang hayop na nagkasakit ng COVID-19 o na 

naikalat nila ito sa mga tao o sa iba pang mga alagang hayop. Sa Hongkong mayroong 

dalawang magkahiwalay na naiulat na mga kaso ng mga aso na nasuring positibo sa COVID-

19 pagkatapos makisalamuha sa kanilang tagapangalaga na may COVID-19. Walang naiulat 

na mga palatandaan ng sakit sa dalawang aso. Ang isang aso ay pinalabas mula sa quarantine 

pagkatapos na masuring negatibo sa COVID-19 at ang isa pang aso ay nasa ilalim pa ng 

quarantine. Sa oras na ito, walang ebidensiya na ang mga alagang hayop, kabilang ang mga 

aso at pusa, ay maaaring magkalat ng COVID-19. 

Saan maaaring pumunta ang publiko 

para sa karagdagang impormasyon? 

 

Kagawaran ng Pampublikong 

Kalusugan ng Los Angeles 

County I-dial ang 2-1-1 

Kagawaran ng 

Pampublikong Kalusugan 

ng California 

916-558-1784 

Mga Sentro para sa Pagkontrol 

at Pag-iwas sa Sakit 

800-CDC-INFO 

800-232-4636 

Mga Mahahalagang Mensahe: 

Walang ebidensiya na ang mga alagang 

hayop ay maaaring mahawaan o 

magpakalat ng COVID-19. 

 

Ang mga alagang hayop ay maaaring 

magpakalat ng iba pang mga 

karamdaman sa mga tao, gayunpaman, 

hugasan ang iyong mga kamay bago o 

pagkatapos na humawak sa mga 

alagang hayop. 

 

Ang mga kawani ng pangangalaga at 

pagkontrol ng mga hayop ay dapat 

sundin ang mga karaniwang protokol 

para sa paghawak ng mga may sakit na 

hayop o sa mga nalantad sa sakit. 

 

5. Ano ang dapat kong gawin kung kailangan kong makisalamuha sa isang 

alagang hayop na nagkaroon ng malapit na pakikisalamuha sa isang taong 

may mga sintomas ng palahingahan?   
 

• Kahit na ang panganib sa transmisyon ng sakit mula sa balahibo ng mga hayop ay 

lumilitaw na mababa sa oras na ito, ang mga kawani sa silungan (shelter) ay 

pinapayuhan na mag-ingat hanggang sa may karagdagang kaalaman.   

• Magsuot ng isang gown at mga guwantes. Ang mga maskara o takip sa mukha ay 

hindi kinakailangan para sa walang sakit na mga kawani sa shelter at dapat na 

ilaan para sa mga mataas-na-panganib na pakikisalamuha sa mga tao. Hugasan 

ang iyong mga kamay gamit ang sabon at tubig bago at pagkatapos ng bawat 

pakikisalamuha sa mga hayop. 

• Huwag hayaan ang mga alagang hayop na dilaan ang iyong mukha tuwing 

hinawakan ang mga ito at iwasan ang labis na pakikisalamuha tulad ng paghimas, 

pagyakap, pagpapakain sa kamay, at pagbabahagi ng pagkain.    

. 

Sakit na Coronavirus (COVID-19) 

6. Ano ang dapat kong gawin kung ang alagang hayop ay naka-impound sa silungan (shelter)? 

• Isaalang-alang ang pagdedekontamina sa mga alagang hayop na pagpasok sa shelter mula sa mga kontaminadong 

mga sambahayan 

o Kung maaari, paliguan ito gamit ang hindi-nakalalason na sabon (hal. Dawn) o shampoo. 

o Kung hindi posible ang paliguan ito, isprayan o ilubog ang balahibo nito gamit ang accelerated hydrogen 

peroxide na produkto (AHP – hal., Rescue/Accel). 

o Kung hindi maaaring gawin ang pagpapaligo o pag-ispray gamit ang AHP, gumamit ng mga guwantes at 

gown para hawakan ang alagang hayop sa unang 3 araw. 

• Disimpektahin kaagad ang mga ibabaw sa mga karaniwang ginagamit na lugar na nahawakan ng mga nalantad 

(exposed) na hayop. 

• Ihiwalay ang alagang hayop sa isang silid na itinalaga lamang para sa mga katulad na exposed na mga hayop, 

malayo sa pangkalahatang populasyon at malayo mula sa iba pang mga malubhang sakit (parvo, distemper). 

• Magpaskil ng mga palatandaan sa kulungan na tumutukoy sa alagang hayop, ang pag- expose nito at “Huwag 

Hawakan”. 

• Dalhin sa labas ang alagang hayop para dumumi/mag-ehersisyo ngunit huwag hayaan ang direktang pakikisalamuha 

sa ibang mga hayop. 

• Subaybayan nang mabuti ang bawat hayop para sa mga palatandaan ng sakit at i-ulat kaagad sa Kagawaran ng 

Pampublikong Kalusugan kung napansin mo ang mga palatandaan   

• Magtalaga ng limitadong mga kawani na may akses sa silid na ito para sa pagpapakain, paglilinis at pangangalaga 

sa medikal - upang malimitahan kung gaano karami na virus ang maaaring kumalat sa iba't ibang bahagi ng shelter. 

• Huling linisan ang itinalagang silid na may kaugnayan sa buong populasyon ng shelter.  Gumamit ng personal na 

kagamitan sa proteksyon kapag naglilinis o nag-spray. 

• Sundin ang mga protokol ng shelter para sa pamantayan ng pagdidisimpekta ng kulungan (kennel) o takbuhan at 

mga bagay na nahawakan ng hayop (mga mangkok ng pagkain at tubig, higaan, mga laruan, atbp.) 

• Sundin ang mga protokol ng shelter para sa pamantayan ng pagdidisimpekta ng trak o sasakyan na ginamit upang 

ihatid ang hayop   

• Ibigay ang alagang hayop sa may-ari sa pinakamadaling panahon (ang pagsasauli ng isang exposed na alagang 

hayop ay hindi nagpapataas sa panganib ng sakit sa sambahayan kung saan ito nagmula). 

Mga estratehiya para malihis ang pagpasok ng mga hayop palayo sa shelter 

• Unahin ang trabaho sa labas (fieldwork) ng mga opisyal ng pagkontrol sa mga hayop. 
o Hulihin ang mga may pinsala, may sakit, nangangagat o mapanganib na mga hayop bilang mataas na 

prayoridad. 
o Ituring ang mga malulusog na komunidad/pusang kalye at malulusog na mga hayop sa kalye bilang mababang 

prayoridad. 
o Isauli ang alagang hayop sa may-ari sa pinakamadaling panahon (huwag silang dalhin sa shelter). 

• Maghatid ng mga suplay (pagkain, kagamitan) sa mga may-ari na nasa bahay para matulungan silang mapanatili ang 

kanilang mga alagang hayop sa kanilang tahanan. 

• Hikayatin ang mga nagsasauli na ipanatili ang kanilang mga alagang hayop sa bahay na may mga mapagkukunan para 

sa interbensyon at turuan sila kung paano ipamigay ang kanilang mga alagang hayop sa social media. 

• Pabilisin ang pag-apruba sa mga aplikante ng pag-aampon at pagsama-samahin ang lahat ng mga mapagkukunan sa 

pag-aalaga sa pag-ampon – subukang ilabas ang maraming mga hayop para sa pagpapaampon hangga’t maaari. 

• Hikayatin o sanayin ang lahat ng mga kawani at mga nagboluntaryo na gumamit ng social media para maipamigay ang 

mga alagang hayop (parehong nasa loob at labas ng shelter). 

